პროექტი
საქართველოს მთავრობის
განკარგულება №
2019 წლის 
ქ. თბილისი
„მაღალმთიანი დასახლებების განვითარების ფონდისათვის გათვალისწინებული ასიგნებებიდან თანხის გამოყოფის შესახებ“ საქართველოს მთავრობის 2019 წლის 4 აპრილის  №751 განკარგულებაში ცვლილების შეტანის თაობაზე

საქართველოს ზოგადი ადმინისტრაციული კოდექსის 63-ე მუხლის შესაბამისად, „მაღალმთიანი დასახლებების განვითარების ფონდისათვის გათვალისწინებული ასიგნებებიდან თანხის გამოყოფის შესახებ“ საქართველოს მთავრობის 2019 წლის 4 აპრილის  №751 განკარგულებაში შეტანილ იქნას ცვლილება და განკარგულების:
ა)  „ა1“ ქვეპუნქტი ჩამოყალიბდეს შემდეგი რედაქციით:
„ა1.  საქართველოს ფინანსთა სამინისტრომ უზრუნველყოს ა(ა)იპ „სოფლისა და სოფლის მეურნეობის განვითარების სააგენტოსათვის“, არაუმეტეს  3 755 000  (სამი მილიონ შვიდას ხუთი ათასი) ლარის გამოყოფა, საიდანაც:
ა1ა) 250 000 (ორას ორმოცდაათი ათასი) ლარი მიმართული იქნება „მაღალმთიან რეგიონებში სახელმწიფო საკუთრებაში არსებული სათიბ-საძოვრების რაციონალურად გამოყენების სახელმწიფო პროგრამის დამტკიცების შესახებ“ საქართველოს მთავრობის 2017 წლის 29 მაისის №265 დადგენილებით დამტკიცებული სახელმწიფო პროგრამის განხორციელებისათვის.
ა1ბ) 500 000 (ხუთასი ათასი) ლარი მიმართული იქნება ,,მევენახეობის სასოფლო-სამეურნეო კოოპერატივების ხელშეწყობის სახელმწიფო პროგრამის დამტკიცების შესახებ ’’საქართველოს მთავრობის 2017 წლის 26 იანვრის  №34 დადგენილებით დამტკიცებული სახელმწიფო პროგრამის განხორციელებისათვის.
ა1გ) 300 000  (სამასი ათასი) ლარი მიმართული იქნება „რძის მწარმოებელი სასოფლო-სამეურნეო კოოპერატივების მხარდაჭერის სახელმწიფო პროგრამის დამტკიცების შესახებ“ საქართველოს მთავრობის 2016 წლის 29 მარტის  №150 დადგენილებით დამტკიცებული სახელმწიფო პროგრამის განხორციელებისათვის. 
 ა1დ) 1 220 000 (ერთი მილიონ ორას ოცი ათასი) მიმართულ იქნება „შეღავათიანი აგროკრედიტის პროექტისა და გადამამუშავებელი და შემნახველი საწარმოების თანადაფინანსების პროექტის დამტკიცების შესახებ“ საქართველოს მთავრობის 2014 წლის 27 იანვრის №139 განკარგულებით დამტკიცებული გადამამუშავებელი და შემნახველი საწარმოების თანადაფინანსების პროექტის  სახელმწიფო პროგრამის განსახორციელებლად.
ა1ე) 300 000 (სამასი ათასი) ლარი მიმართული იქნება „დანერგე მომავალი“ პროექტის  დამტკიცების შესახებ საქართველოს მთავრობის 2015 წლის 12 თებერვლის  №56 დადგენილებით დამტკიცებული სახელმწიფო პროგრამის განსახორციელებლად.
ა1ვ) 1 000 000 (ერთი მილიონი) ლარი მიმართულ იქნება ა(ა)იპ „სოფლისა და სოფლის მეურნეობის განვითარების სააგენტოს“, გამგეობის მიერ 2018 წლის 30 იანვარს  №92 სხდომის ოქმით დამტკიცებული სოფლად ახალგაზრდა მეწარმეების მხარდაჭერის პროგრამის ,,ახალგაზრდა მეწარმის“ განხორციელებისათვის.
ა1ზ) 185 000 (ას ოთხმოცდახუთი ათასი) ლარი მიმართულ იქნება ა(ა)იპ „სოფლისა და სოფლის მეურნეობის განვითარების სააგენტოს“, გამგეობის მიერ 2018 წლის 15 ივნისის  №97  სხდომის ოქმით დამტკიცებული „სოფლის მეურნეობის მოდერნიზაციის, ბაზარზე წვდომისა და მოქნილობის თანადაფინანსების პროგრამის“ განსახორციელებლად.
	ბ) „დ“ ქვეპუნქტი ჩამოყალიბდეს შემდეგი რედაქციით:
„დ) საქართველოს ფინანსთა სამინისტრომ უზრუნველყოს საქართველოს რეგიონული განვითარებისა და ინფრასტრუქტურის სამინისტროსათვის 2 960 100 (ორი მილიონ ცხრაას სამოცი ათას ასი) ლარის გამოყოფა, მუნიციპალიტეტებთან ერთად ელექტროენერგიის გარეშე არსებული დასახლებებისათვის მზის პანელების შესაძენად.“.
           გ) „ე“ ქვეპუნქტის ჩამოყალიბდეს შემდეგი რედაქციით:
	ე) არაუმეტეს 11 799 900 (თერთმეტი მილიონ შვიდას ოთხმოცდაცხრამეტი ათასი) ლარი მიიმართოს „საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან დასაფინანსებელი ადგილობრივი თვითმმართველობის და რეგიონული პროექტების შერჩევის პროცედურების და კრიტერიუმების დამტკიცების შესახებ“ საქართველოს მთავრობის 2013 წლის 7 თებერვლის №23 დადგენილებით დამტკიცებული საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან დასაფინანსებელი ადგილობრივი თვითმმართველობის და რეგიონული პროექტების შერჩევის პროცედურების და კრიტერიუმების შესაბამისად.“.


პრემიერ მინისტრი                                                                                                        გიორგი გახარია















განმარტებითი ბარათი
„მაღალმთიანი დასახლებების განვითარების ფონდისათვის გათვალისწინებული ასიგნებებიდან თანხის გამოყოფის შესახებ“ საქართველოს მთავრობის 2019 წლის 4 აპრილის N751 განკარგულებაში ცვლილების შეტანის თაობაზე“ საქართველოს მთავრობის განკარგულების პროექტის თაობაზე


ინფორმაცია სამართლებრივი აქტის პროექტის შესახებ

მაღალმთიანი დასახლებების განვითარების ფონდისათვის გათვალისწინებული ასიგნებებიდან თანხის გამოყოფის შესახებ“ საქართველოს მთავრობის 2019 წლის 4 აპრილის საქართველოს მთავრობის N751 განკარგულებით გათვალისწინებულია, ა(ა)იპ „სოფლისა და სოფლის მეურნეობის განვითარების სააგენტოსათვის“, „საქართველოს 2019 წლის სახელმწიფო ბიუჯეტის შესახებ“ საქართველოს კანონით გათვალისწინებული მაღალმთიანი დასახლებების განვითარების ფონდისათვის გათვალისწინებული ასიგნებებიდან 7 045 000 (შვიდი მილიონ ორმოცდახუთი ათასი) ლარის გამოყოფა, საიდანაც: 2 040 000 (ორი მილიონ ორმოცი ათასი) ლარი განსაზღვრულია „მაღალმთიან რეგიონებში სახელმწიფო საკუთრებაში არსებული სათიბ-საძოვრების რაციონალურად გამოყენების სახელმწიფო პროგრამის დამტკიცების შესახებ“ საქართველოს მთავრობის 2017 წლის 29 მაისის N265 დადგენილებით დამტკიცებული სახელმწიფო პროგრამის განხორციელებისათვის. აღნიშნული თანხიდან, 1 500 000 (ერთი მილიონ ხუთასი ათასი) ლარი გამოყოფილია 2 (ორი) მუნიციპალიტეტში რძის გადამამუშავებელი ქარხნის მშენებლობა-აღჭურვისთვის, ხოლო 540 000 (ხუთას ორმოცი ათასი) ლარი მისაბმელი იმპლემენტების თანადაფინანსებისთვის. ვინაიდან საქართველოს მთავრობის N265 დადგენილებაში ცვლილება ძალაში შევიდა მიმდინარე წლის 16 აგვისტოს და ქვეპროგრამის განმახორციელებლად სახელმწიფო ბიუჯეტის და ხაზინის ელექტრონულ სისტემაში არ არის დარეგისტრირებული ა(ა)იპ „სოფლისა და სოფლის მეურნეობის განვითარების სააგენტო“, ასევე იმის გათვალისწინებით, რომ 2 (ორი) მუნიციპალიტეტში რძის გადამამუშავებელი ქარხნის მშენებლობა-აღჭურვა საჭიროებს ტენდერის საშუალებით შესყიდვის განხორციელებას, ამასთან აღნიშნული მუნიციპალიტეტები წარმოადგენენ მაღალმთიან რაიონებს, სადაც მშენებლობისათვის გვიანი შემოდგომაზამთრის სეზონზე არ არის ხელსაყრელი კლიმატური პირობები, შეუძლებელია 1 500 000 (ერთი მილიონ ხუთასი ათასი) ლარიდან მიმდინარე წელს ათვისებულ იქნას 1 450 000 (ერთი მილიონ ოთხას ორმოცდაათი ათასი) ლარი. დარჩენილი 50 000 (ორმოცდაათი ათასი) ლარით მოხდება მშენებლობის არსებული პროექტების ექსპერტიზის მომსახურების შესყიდვა. რაც შეეხება მისაბმელი იმპლემენტების თანადაფინანსების თანხას 540 000 (ხუთას ორმოცი ათასი) ლარს, მიმდინარე წელს შეუძლებელია ათვისებულ იქნას 340 000 (სამას ორმოცი ათასი) ლარი. თანხის აუთვისებლობის მიზეზს წარმოადგენს ის გარემოება, რომ რეგისტრირებული კოოპერატივებისათვის, არ არის გადაცემული შესაბამისი სათიბ-საძოვარი მიწის ნაკვეთები. 2 000 000 (ორი მილიონი) ლარი განსაზღვრულია „მევენახეობის სასოფლო-სამეურნეო კოოპერატივების ხელშეწყობის სახელმწიფო პროგრამის დამტკიცების შესახებ“ საქართველოს მთავრობის 2017 წლის 26 იანვრის N34 დადგენილებით დამტკიცებული სახელმწიფო პროგრამის განხორციელებისათვის. აღნიშნული თანხიდან, მიმდინარე წელს ვერ იქნება ათვისებული 1 500 000 (ერთი მილიონ ხუთასი ათასი) ლარი, რადგან 2017 წლის 26 იანვრის N34 მთავრობის დადგენილებაში ცვლილებები წარდგენილია დასამტკიცებლად საქართველოს მთავრობისათვის და ამ დროისთვის არ არის დამტკიცებული.
[bookmark: _GoBack]აღნიშნული ორი პროგრამიდან აკუმულირებული 3 290 000 ლარიდან 960 100 ლარი მიემართება მზის პანელების პროგრამის განხორციელებისათვის, სადაც ერთი მზის პანელის ღირებულება შეადგენს  - 14 300 ლარს და საჭიროებიდან გამომდინარე მზის პანელები დაუმონტაჟდება 207 პროგრამის ბენეფიციარს, ხოლო 2 329 900 ლარი მიმართულ იქნება „საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან დასაფინანსებელი ადგილობრივი თვითმმართველობის და რეგიონული პროექტების შერჩევის პროცედურების და კრიტერიუმების დამტკიცების შესახებ“ საქართველოს მთავრობის 2013 წლის 7 თებერვლის №23 დადგენილებით დამტკიცებული საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან დასაფინანსებელი ადგილობრივი თვითმმართველობის და რეგიონული პროექტების შერჩევის პროცედურების და კრიტერიუმების შესაბამისად.

ინფორმაცია ევროკავშირის სამართლებრივი აქტის შესახებ

განკარგულების პროექტი არ უკავშირდება ევროკავშირის რომელიმე სამართლებრივ აქტს, რომელთან დაახლოების ვალდებულებაც გამომდინარეობს „ერთი მხრივ, საქართველოსა და, მეორე მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო-ეკონომიკური შედეგების გაანგარიშება

განკარგულების პროექტის განხორციელება არ წარმოშობს სახელმწიფო მხრიდან ახალ ფინანსურ ვალდებულებებს. განხორციელდება განკარგულებით გათვალისწინებული ასიგნებების ახლებური გადანაწილება.  
პროექტის მოსალოდნელი შედეგი

განკარგულების პროექტის მიღების შემთხვევაში, განხორციელდება ცვლილება.

პროექტის განხორციელების ვადები

განკარგულების პროექტი არ ითვალისწინებს რაიმე დავალების შესრულების ვადებს. 

პროექტის ავტორი და პროექტის წარმდგენი

განკარგულების პროექტის ავტორი და წარმდგენია საქართველოს რეგიონული განვითარებისა და ინფრასტრუქტურის სამინისტრო.

